
				এই পাতাটির মুদ্রণ সংশোধন করা প্রয়োজন। 
> VIR প্ৰাচীন ভারত
নদীতে জলপ্রদান করিলেন এবং হাইড্যাসপিস ও আকিসাইন উভয়ের নিকটেই প্রার্থনা করিলেন। আকিসাইনকে ঐ রূপ করিবার কারণ এই যে তিনি অবগত হইয়াছিলেন যে হাইড্যাসপিসের সহিত যতগুলি নদী সম্মিলিত হইয়াছে তন্মধ্যে আকিসাইনই সর্বাপেক্ষা বৃহৎ এবং উভয়ের সঙ্গমস্থলও অনতিদূৰ্ববৰ্ত্তী ছিল। তিনি সিন্ধুরও ( আকিসাইন হাইড্যাসপিসের সহিত সঙ্গমের পরে যাহার সহিত মিলিত হইয়াছে) পূজা করিলেন। অধিকন্তু, তিনি তাহার। পূৰ্বপুরুষ হিরাক্লিস, এবং আমন ও অন্যান্য দেবতাগণেরও পূজা করিলেন। অতঃপর, তিনি তুরীধ্বনি সহকারে জাহাজগুলির যাত্ৰা করিবার আদেশ প্ৰদান করিলেন । তুরীধ্বনি হইবামাত্র জাহাজগুলি শ্রেণীবদ্ধ ভাবে অগ্রসর হইতে লাগিল। ইতঃপূর্বেই রসদ ও অশ্ববহনকারী এবং যুদ্ধ জাহাজগুলি কিরূপ দূরে দূরে থাকিবে, সে সম্বন্ধে আদেশ প্ৰদান করা হইয়াছিল ; নতুবা জাহাজগুলি অসংবদ্ধভাবে যাত্ৰা করিলে সংঘর্ষণ অবশ্যম্ভাবী হইত। দ্রুত পরিচালনক্ষম নাবিকেরাও অপরকে পশ্চাতে রাখিয়া অগ্রসর হইতে নিষিদ্ধ হইয়াছিল। এরূপ প্ৰচণ্ড ক্ষেপণী নিক্ষেপ জনিত শব্দ ইতঃপূৰ্ব্বে আর শ্রুত হয় নাই ; কারণ, এক সঙ্গে অনেকগুলি নৌকা হইতে এই শব্দ নিৰ্গত হইতেছিল। সেনানীগণের আদেশে ও ক্ষেপণকারীদিগের চীৎকারে এই শব্দ বদ্ধিত হইতেছিল এবং ক্ষেপণী নিক্ষেপের শব্দ ও যোদ্ধাগণের সিংহনাদ তাল রক্ষা করিতেছিল । অধিকন্তু অনেকস্থলে নদীতীরদ্বয় জাহাজ হইতে উচ্চ হওয়াতে এবং স্বল্প পরিমিত স্থানে ঐ শব্দ আবদ্ধ হওয়ায় প্ৰতিধ্বনি বিশেষরূপে বৰ্দ্ধিত হইয়া ইতস্ততঃ শ্ৰত হইতে লাগিল। ক্ষেপণী-নিক্ষিপ্ত শব্দ নদীর উভয় তীরস্থ গিরিসঙ্কটসমূহের নির্জনতার প্রতিধ্বনিত শব্দ বৃদ্ধি করিতে লাগিল।

